


Сугыш…Сугыш башланган оланнар! 

Сугыш… 

Моннан зуррак хəвеф, зуррак афəт 

Булдымы икəн җирдə тагын да. 

Ач балалар килə күз алдына
 
Шул сүз ишетелгəн чагында.



Ул елларны ничек онытасың,

Ир-егетлəр китте яу кырына. 

Без кайтырбыз дип киткəн юлдан 

Китсəлəр дə алар кайтмады. 

Алар өчен бары җиллəр генə 

Ачып-ябып йөри капканы.



Хөрмəт итəм татар 

хатыннарын, 

Ихтирамым – олы йөрəктə. 

Олы җанлы алар. 

Иң нык заттан. 

Андый ныклык юктыр  ташта 

да. 

Чыдамлылар алар. Чыдадылар 

Иңгə салып авыр елларны.



Язгы таңда яфрак шаулавында 

Җыр ишетсəң, син дə колак сал. 

Лəйсəн яңгырлары яуган чакта 

Тыңла,дустым,тизрəк отып кал. 

Алар булыр батыр солдаткаларның 

Җырланасы моңсу җырлары.



Əтилəре сугышып йөргəн чакта, 

Тəпи йөрер- йөрмəс бала-чага 

Буразнада билчəн утаган. 

Илгə-ИКМƏК, авыл үзе өчен 

Көлчə салган алабутадан. 

Бөек Ватан сугышында 

Ир-егеткə иңдəш булды, 

Каһарманга тиңдəш булды, 

Сылу, гүзəл хатын-кызлар.



Сугыш чоры кешелəренең 

Исемнəрен ташка нык уеп, 

Кулдан килсə əгəр бронзадан 

Һəйкəл куяр идем мин коеп. 

Килеп йөрер идем шул һəйкəлгə 

Батырлыкны кабат күрергə. 

Өйрəнергə тормыш авырлыгын 

Алар кебек җиңə белергə.



Буразнада үскəн балалар. 
Əтисез калган сабыйлар, карга 
батып урман да кискəн, сукага 
җигелеп , җир дə сөргəн,
кибəнен дə куяганнар, 
саламын да өйгəннəр.Башыңа 
– кəлəпүшең,өстеңə- 
бишмəтең,аягыңа- аяк киемең, 
ашарыңа туйганчы ипиең 
булмагач, мондый балачакны 
бəхетле балачак дип атап 
булмый, əлбəттə.



Сугыш дигəн шомлы аваз иртəн 
Бəгырьне телеп үткəндə, 
Мин бит яшь ярымлык бала идем, 
Син сугышка чыгып киткəндə 
Иркəлəдең алып кулларыңа, 
Үзең никтер читкə карадың, 
Дерелдəгəн бармакларың белəн 
Чəчлəремне генə тарадың. 
Мин ябыштым синең муеныңа, 
Ала алмас кебек беркем каерып. 
Əткəй, китмə!-дигəн кебек елап 
калдым, 
Сугыш барыбер алды аерып.

Мəңге сүнми торган     хəтирə



Толларның күзендə , 
Ятимнəр йөзендə 
Сугышның шəүлəсе бар һаман. 
Күңелдə шом яши, 
Җəен дə җан өши- 
Сугышлар булмасмы яңадан? 
Яз назлар өр-яңа гөллəрне, 
Тик толлар күзеннəн , 
Ятимнəр йөзеннəн 
Сугышның шəүлəсе бетəрме?



Сезнең тормыш- үзе батырлык.

Их апалар, абыйлар, сугыш 
елларында 
Теңкəгезгə тиде авырлык. 
Заман авырлыгын күтəрергə, 
Зур кайгылар баштан үткəрергə, 
Кайдан тылсымлы көч таптыгыз да, 
Кайдан алдыгыз сез сабырлык?! 
Сезнең сабырлыкка, батырлыкка 
Мəңге-мəңге хəйран калырлык.



Елап калды сабыйлар. 
Ирлəр китте, балалар елап 

калды. Шаулап калды иген 

өлгереп, 

Басу капкасына чаклы озата 

барды Яше, карты- барсы өзелеп. 

Ирлəр китте, кызлар елап калды, 

Елап калды күпме хатыннар. 

Туйда кигəн күлмəклəре калды, 

Күпме бала калды, ятимнəр.



Дан җырлыйк без бу буынга. 

Үтте.. Үтте... 

Ир кулы түгел, 

Тормыш тотты нəфис куллардан. 

Дүрт баласы бергə елаганда, 

Көнлəштелəр кызлар толлардан. 

Ишеклəре ачык…

Ирлəре бүген тагын кайтмады.



Бу ятимнəр соңгылары булсын. 

Кеше каны бүтəн акмасын 

Безнең əткəйлəргə төшкəн бомба 

Музейларда гына саклансын.



Яшик без гел шулай кояшлы, 

Тыныч көннəргə сөенеп. 

Һəркемнең күңлендə бер 
телəк: 
   
Иминлек! 
             Иминлек! 
                       Иминлек!


